სახელმწიფო სარეგისტრაციო კოდი 200.010.000.35.128.000.295

ხარაგაულის მუნიციპალიტეტის თვითმმართველი ერთეულის წარმომადგენლობითი ორგანოს – საკრებულოს 
დადგენილება №19
2010 წლის 2 აგვისტო 
დ. ხარაგაული
ადგილობრივი გადასახადების შემოღების შესახებ

„ადგილობრივი თვითმმართველობის შესახებ“ საქართველოს ორგანული კანონის 22-ე მუხლის პირველი პუნქტის „მ“ ქვეპუნქტის შესაბამისად და საქართველოს საგადასახადო კოდექსის 271-ე, 272-ე, 273-ე, 274-ე, 275-ე, და 276-ე მუხლის შესაბამისადმ საჭიროა შემოღებული იქნეს ადგილობრივი გადასახადები.

ხარაგაულის მუნიციპალიტეტის საკრებულო ადგენს:

მუხლი 1

„ადგილობრივი თვითმმართველობის შესახებ“ საქართველოს ორგანული კანონის 22-ე მუხლის პირველი პუნქტის „მ“ ქვეპუნქტის შესაბამისად და საქართველოს საგადასახადო კოდექსის 271-ე, 272-ე, და 273-ე, 274-ე, 275-ე, და 276-ე მუხლის შესაბამისად შემოღებული იქნეს ადგილობრივი ქონების გადასახადები. 

1. ადგილობრივი ქონების გადასახადის გადამხდელია პირი რომელსაც მუნიციპალიტეტის ტერიტორიაზე:

ა) საკუთრებაში და არარეზიდენტისაგან ლიზინგით სარგებლობაში აქვს ამ გადასახადით დაბეგვრის ობიექტი;

ბ) კანონით გათვალისწინებულ სარგებლობაში ან ფაქტობრივ მფლობელობაში აქვს სახელმწიფო საკუთრებაში არსებული მიწა (ფაქტობრივ მფლობელობაში იგულისხმება მიწის ფაქტობრივი ფლობა ან მიწით სარგებლობა, გარდა საქართველოს კანონმდებლობით გათვალისწინებული მიწის ფლობისა და მიწით კანონიერი სარგებლობისა);

გ) ფაქტობრივ მფლობელობაში ან/და სარგებლობაში აქვს გარდაცვლილი პირის საკუთრებაში რიცხული ამ გადასახადით დაბეგვრის ობიექტი, გარდა იმ შემთხვევისა, როდესაც ფაქტობრივი მფლობელის მიერ ქონებით სარგებლობა ხორციელდება იჯარით, ქირით, უზუფრუქტით ან სხვა ამგვარი სახის ხელშეკრულების საფუძველზე.

2. საწარმოთა ქონების გადასახადი:

ა) საწარმოსათვის ქონების, გარდა მიწისა, გადასახადით დაბეგვრის ობიექტია მის ბალანსზე რიცხული ძირითადი საშუალებები, დაუმონტაჟებელი მოწყობილობები, დაუმთავრებელი მშენებლობა და არამატერიალური აქტივები, აგრეთვე მის მიერ ლიზინგით გაცემული ქონება; 

ბ) უცხოური საწარმოსათვის ქონების, გარდა მიწისა, გადასახადით დაბეგვრის ობიექტია მუნიციპალიტეტის ტერიტორიაზე არსებული, ამ მუხლით განსაზღვრული ქონება (მათ შორის, რეზიდენტი პირისათვის იჯარით, ქირით, უზუფრუქტით ან სხვა ამგვარი სახის ხელშეკრულების საფუძველზე გაცემული და მუნიციპალიტეტის ტერიტორიაზე არსებული ქონება).

 გ) ორგანიზაციისთვის ქონების, გარდა მიწისა, გადასახადით დაბეგვრის ობიექტია მის ბალანსზე რიცხული ამ მუხლის პირველი პუნქტით განსაზღვრული ქონება ან ქონების ნაწილი, რომელიც გამოიყენება ეკონომიური საქმიანობისათვის;

 დ) ფიზიკური პირისათვის ქონების, გარდა მიწისა, გადასახადით დაბეგვრის ობიექტია მის საკუთრებაში არსებული ან ლიზინგით აღებული:

და) უძრავი ქონება (შენობა-ნაგებობები ან მათი ნაწილი) გარდა სამეწარმეო საქმიანობისათვის გამოყენებული, აგრეთვე იჯარით, ქირით, უზუფრუქტით ან სხვა ამგვარი სახის ხელშეკრულების საფუძველზე გაცემული ქონებისა;

ე) მეწარმე ფიზიკური პირისათვის, გარდა ამ მუხლის მე-4 პუნქტით განსაზღვრული ქონების და მიწისა, ქონების გადასახადის დაბეგვრის ობიექტია სამეწარმეო საქმიანობისათვის, აგრეთვე „მეწარმეთა შესახებ „საქართველოს კანონის პირველი მუხლის მე-2 პუნქტით განსაზღვრული საქმიანობისათვის გამოყენებული ან განკუთვნილი ძირითადი საშუალებები, დაუმონტაჟებელი მოწყობილობები, დაუმთავრებელი მშენებლობა და არამატერიალური აქტივები.

ვ) უცხოური საწარმოსათვის, ორგანიზაციისათვის ან/და ფიზიკური პირისათვის გადასახადით დაბეგვრის ობიექტია:

ვა) საკუთრებაში არსებული მიწა;

ვბ)კანონით გათვალისწინებულ სარგებლობაში ან ფაქტობრივ მფლობელობაში მყოფი სახელმწიფო საკუთრებაში არსებული მიწა. 

2. გადასახადის განაკვეთები:

ა) საწარმოსთვის/ორგანიზაციისთვის დასაბეგრ ქონებაზე, გარდა მიწისა, გადასახადის წლიური განაკვეთი განისაზღვრება დასაბეგრი ქონების ღირებულების 1 პროცენტის ოდენობით. ამ ნაწილის მიზნებისათვის დასაბეგრი ქონების ღირებულება არის საშუალოდ წლიური საბალანსო ნარჩენი ღირებულება (გამოიანგარიშება კალენდარული წლის დასაწყისისა და ბოლოსთვის აქტივების საშუალო ღირებულების მიხედვით), რომელიც ქვემოთ ჩამოთვლილ შემთხვევაში უნდა გაიზარდოს: 

აა) 2000 წლამდე შესყიდულ აქტივებზე 3-ჯერ;

აბ) 2000 წლიდან 2004 წლამდე აქტივებზე 2-ჯერ;

აგ) 2004 წლის შესყიდულ აქტივებზე 1.5-ჯერ;

იმ აქტივებზე, რომელთა შესყიდვის შესახებ ინფორმაცია არ არსებობს, ამ ნაწილის    „აა“ ქვეპუნქტით განსაზღვრული ოდენობა; 

ბ) საწარმოსათვის/ორგანიზაციისათვის ლიზინგით გაცემულ დასაბეგრ ქონებაზე გადასახადის წლიური განაკვეთი განისაზღვრება დასაბეგრი ქონების საშუალო წლიური საბალანსო ნარჩენი ღირებულების 1 პროცენტის ოდენობით;

გ) ფიზიკური პირისთვის დასაბეგრ ქონებაზე, გარდა მიწისა, გადასახადის წლიური განაკვეთი დიფერენცირებულია გადასახადის გადამხდელი, ოჯახის მიერ საგადასახადო წლის განმავლობაში მიღებული შემოსავლების მიხედვით და განისაზღვრება შემდეგი ოდენობით:

გა) 100 000 ლარამდე შემოსავლის მქონე ოჯახებისათვის საგადასახადო პერიოდის ბოლოსათვის დასაბეგრი ქონების საბაზრო ღირებულების 0.15 პროცენტის ოდენობა;

გბ) 100 000 ლარისა და მეტი შემოსავლის მქონე ოჯახისათვის საგადასახადო პერიოდის ბოლოსათვის დასაბეგრი ქონების საბაზრო ღირებულების არა ნაკლებ 0.8 პროცენტის ოდენობა;

დ) სასოფლო-სამეურნეო დანიშნულების მიწაზე გადასახადი:

და) დაბეგვრის ობიექტია ფიზიკური და იურიდიული პირის საკუთრებაში არსებული სასოფლო- სამეურნეო დანიშნულების მიწა;

დბ) გადასახდელი კარგი ხარისხის 1 ჰექტარ მიწაზე განისაზღვროს 13 ლარის ოდენობოთ;

დგ) გადასახდელი მწირი ხარისხის 1 ჰექტარ მიწაზე განისაზღვროს 8 ლარის ოდენობით; 

დდ) გადასახდელი 1 ჰექტარ სათიბზე განისაზღვროს 4 ლარის ოდენობით;

დე) გადასახდელი 1 ჰექტარ საძოვარზე განისაზღვროს 2 ლარის ოდენობით;

დვ) გადასახდელი 1 ჰექტარ გაკულტურებულ სათიბზე 7 ლარის ოდენობით;

დზ) გადასახდელი 1 ჰექტარ გაკულტურებულ საძოვარზე 3 ლარის ოდენობით;

ე) არასასოფლო-სამეურნეო დანიშნულების მიწის 1კვმ-ზე წელიწადში ქონების გადასახადი გამოიანგარიშება საგადასახადო კოდექსის 273-ე და 274-ე მუხლით დადგენილი წესით და განისაზღვრება საბაზისო განაკვეთის 0.24 ლარის გამრავლებით მუნიციპალიტეტის ადმინისტრაციული ერთეულების ტერიტორიის შესაბამის კოეფიციენტზე (დანართი №1) შესაბამისად.

3. გადასახადის გადახდისა და ანგარიშგების წესი

ა) ფიზიკური პირი ქონების გადასახადის დეკლარაციას საგადასახადო ორგანოს წარუდგენს საგადასახადო აღრიცხვის ადგილის მიხედვით, არა უგვიანეს კალენდარული წლის 1 მაისისა; 

ბ) ფიზიკური პირები დასაბეგრ ქონებაზე ქონების გადასახადს იხდიან არა უგვიანეს კალენდარული წლის 15 ნოემბრისა; 

გ) საწარმოები/ორგანიზაციები ქონების (გარდა მიწისა) გადასახადს იხდიან არა უგვიანეს საგადასახადო წლის მომდევნო წლის 1 აპრილისა. თუ გადასახადის გადამხდელი არსებობს მხოლოდ არასრული კალენდარული წლის განმავლობაში, იგი ქონების გადასახადს იხდის ამ პერიოდის პროპორციულად. ამასთანავე, საწარმო/ორგანიზაცია ვალდებულია, არა უგვიანეს საგადასახადო წლის 15 ივნისისა საგადასახადო აღრიცხვის ადგილის მიხედვით გადაიხადოს მიმდინარე გადასახდელი გასული საგადასახადო წლის წლიური გადასახადის ოდენობით; 

დ) საწარმოს/ორგანიზაციას, რომელიც დაფუძნდა კალენდარული წლის დაწყების შემდეგ, შესაბამისი საგადასახადო პერიოდის მიხედვით მიმდინარე გადასახდელის გადახდის ვალდებულება არ ეკისრება. ამასთანავე, მომდევნო საგადასახადო პერიოდის მიხედვით მიმდინარე გადასახდელის ოდენობა განისაზღვრება გასული საგადასახადო წლის წლიური გადასახადის სრული ოდენობით;

ე) საწარმო/ორგანიზაცია ქონების გადასახადის დეკლარაციას საგადასახადო აღრიცხვის ადგილის მიხედვით საგადასახადო ორგანოს წარუდგენს არა უგვიანეს კალენდარული წლის 1 აპრილისა. 

4. გადასახადებისაგან გათავისუფლება

შესაბამისი დაბეგვრის ობიექტის მიხედვით ქონების გადასახადისაგან გათავისუფლებულია:

ა) ფიზიკური პირის დასაბეგრი ქონება (გარდა სასოფლო-სამეურნეო დანიშნულების მიწის ნაკვეთებისა) თუ ამ პირის ოჯახის მიერ მიმდინარე კალენდარული წლის წინა წლის განმავლობაში მიღებულ შემოსავალს არ აღემატება-40 000 ლარით;

ბ) მრავალბინიან საცხოვრებელ სახლში მცხოვრები ფიზიკური პირის თანასაკუთრებაში არსებული ფართობის პროპორციულად განსაზღვრული დაბეგვრის ობიექტი, რომლის ფართობი არ აღემატება 30 კვ მეტრს; 

გ) სასოფლო-სამეურნეო დანიშნულების მიწის ნაკვეთები, რომელთა ნაყოფიერი ფენა სანახევროდ ან მეტადაა დაზიანებული სტიქიის შედეგად; 

დ) ნებისმიერი შემოსავალი, მათ შორის სარგებელი, რომელიც დაკავშირებული არ არის ეკონომიკურ საქმიანობასთან, დარიცხული ხელფასი, ოჯახის წევრებისგან მემკვიდრეობით, ჩუქებით ან განქორწინების საფუძველზე მიღებული ქონების ღირებულება.


მუხლი 2

ძალადაკარგულად გამოცხადდეს ხარაგაულის მუნიციპალიტეტის საკრებულოს 2007 წლის 19 მარტის №18 დადგენილება.


მუხლი 3
დადგენილება ძალაში შევიდეს გამოქვეყნებისთანავე.

საკრებულოს თავმჯდომარე ა.მაჭავარიანი

დანართი№1

არასასოფლო-სამეურნეო დანიშნულების მიწის გადასახადის კოეფიციენტები ხარაგაულის მუნიციპალიტეტის ადმინისტრაციულ-ტერიტორიული ერთეულების ტერიტორიაზე არსებული სოფლების მიხედვით.

სოფლის დასახელება           






 








კოეფიციენტი

 1. სოფელი ღორეშა


















0.37

2. სოფელი ბაზალეთი

















0.37

3. სოფელი ბორითი (საქართველოს საერთაშორისო 

საავტომობილი გზის 50 მეტრიან რადიუსში









0.63

ხოლო დანარჩენ ტერიტორიაზე













0.37

4. სოფელი ფარცხნალი
















0.37

5. სოფელი კიცხი


















0.37 

6. სოფელი ლაშე



















0.37

7. სოფელი ლეღვანი

















0.37

8. სოფელი მოლითი

















0.37

9. მუნიციპალიტეტის ცენტრი

(დაბა ხარაგაული)


















0.42

10.სოფელი ნადაბური (საქართველოს საერთაშორისო 

საავტომობილი გზის 50-მეტრიან რადიუსში









0.63

ხოლო დანარჩენ ტერიტორიაზე













0.37 

11. სოფელი საღანძილე
















0.37

12. საკურორტო ზონა (ნუნისი)














1.2

13. სოფელი სარგვეში

















0.37

14. სოფელი ვარძია


















0.37

15. სოფელი ვახანი


















0.37

16. სოფელი წიფა


















0.37 

17. სოფელი წყალაფორეთი















0.37 

18. სოფელი ხევი (საქართველოს საერთაშორისო 

საავტომობილი გზის 50-მეტრიან რადიუსში







0.63

ხოლო დანარჩენ ტერიტორიაზე











0.37

19. სოფელი ხიდარი















0.37

20. სოფელი ხუნევი (საქართველოს საერთაშორისო 

საავტომობილი გზის 50-მეტრიან რადიუსში







0.63

ხოლო დანარჩენ ტერიტორიაზე











0.37 

20. სოფელი ზვარე
















0.37

